
				இப்பக்கம் மெய்ப்பு பார்க்கப்படவில்லை
4. பயிற்று முறைகள்-(1)

பழைய முறைகள் : பழைய முறைகள் எவ்வாறிருந்தன என்பதைப்பற்றித் திட்டமாக அறிந்துகொள்ளும் சாதனங்கள் ஒன்றும் இல்லை. ஒரு சில கருத்துக்களே ஊகத்தால்தான் கொள்ளவேண்டும். இன்றுள்ள அச்சுவசதி, உரை நடை நூல்கள் முதலியவை அன்றில்லாத்தால், கற்பித்தலில் நெட்டுருச் செய்தல் முக்கியத்துவம் பெற்றிருக்கவேண்டும். இக் காலத்திலுள்ளவைபோல் பல ஆயிரக்கணக்கான கல்வி நிலையங்கள் அக்காலத்திலிருந்தன என்று திட்டமாகச் சொல்லக்கூடிய சான்றுகள் ஒன்றும் கிடைக்கவில்லை. கல்வி கற்றவர்கள் பெரும்பாலும் ஆசிரியர் வீட்டிலேயே தங்கி யிருத்தல் வேண்டும் என்பதை,

“ கோடல் மரபு கூறுங் காலைப்

பொழுதொடு சென்று வழிபடல் முனியான் முன்னும் பின்னும் இரவினும் பகலினும் அகலாளுகி அன்பொடு கெழீஇக் குணத்தொடு பழகிக் குறிப்பின்வழி நின்று '

என்ற நூற்பாப் பகுதியால் அறியலாம். அன்றியும், இதனுல் மாணக்கர்கள் ஆசிரியர்களோடு உடனுறைந்து நெருங்கிப் பழகுவர் என்றும், ஆசிரியரும் ஒவ்வொரு மாணுக்கனையும் நன்கறிந்து அவனுடைய இயல்புகள், குணநலன்கள், செயல்கள் முதலியவற்றைக் கண்டுணர்ந்து கடிய வேண்டியனவற்றைக் கடிந்தும், வளர்க்க வேண்டியனவற்றை வளர்த்தும் சிறந்த குடிமகளுகச் செய்யும் பொறுப்பினே மேற்கொண்டிருக்கவேண்டும் என்பதை உய்த்துணரலாம். இதுபற்றிய பல செய்திகளைத் தொல்காப்பியப் பாயிர நச்சிஞர்க்கினியர் மேற்கோள்களிலிருந்தும் தொல்காப்பியத்தி

நச்சினர்க்கினியர் தொல்காப்பியச் சிறப்புப்பாயிர உரையில் காட்டும் மேற்கோள் நூற்பா.

